
1. Salma.




Dam ibmelballolaǯa bisovaš oasalašvuotta čalggijuvvu,
1–3, ja dai ibmelmættomi oasetes dille ja loap, 4–6.

1 Audogas dat olmai, gutte i vagjol ibmelmættomi
arvvalusai mield, ige čuoǯo suddogasai gæino ald, ige
čokka bilkedegji čokkamsajest. 
Sal. 119, 1; 26, 4. 5. sadnev. 1, 10. 15; 4, 14.


2 Mutto gæn halidussa manna hærra lakki, ja gutte
su laǥa smietta ija bæive. 
5 Mosesg. 6. 6. 7; 11, 18. 19. Josv. 1, 8. sal. 119. 97.


3 Son læ nuftgo muorra, čaccejoǥai gaddidi ruotastuvvum,
mi aiggasis šaddos adda, ja man lastak æi
golna, ja buok, maid son riebma dakkat, su miela mield
manna. 
Jer. 17, 8. sal. 92, 13. 2 saǥaig. 31, 21.


4 Æi nuft ibmelmættomak, dastgo dak læk nuftgo
sađok, maid bieg erit biegga.


Sal. 35, 5. Job 21, 18.


5 Æi bissomen læk damditti ibmelmættomak duomo
oudast, æige suddolaǯak vanhurskasi særvvegoddest. 
Matth. 25, 32. 41. 46.


6 Dastgo hærra dovdda vanhurskasi gæino, mutto
ibmelmættomi gæidno hævvanæbmai manna. 
Sal. 37, 23. sadnev. 10, 25. 28. 2 Tim. 2, 19.





2. Salma.




Dat basse lavllo sardno, moft ædnam olbmuk ja gonagasak
čuoǯǯelek dušše ditti Messias vuosstai, 1–3; boǥustakkan
si læk hærrai ja muorestes son sigjidi cælkka, atte ješ son læ

